
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

কথা
৩৪৩




নিদারুণ রোগে মারীগুটিকায় ভরে গেছে তার অঙ্গ।

রোগমসী-ঢালা কালী তনু তার

লয়ে প্রজাগণে পুরপরিখার

বাহিরে ফেলেছে করি পরিহার বিষাক্ত তার সঙ্গ।



সন্ন্যাসী বসি আড়ষ্ট শির তুলি নিল নিজ অঙ্কে।

ঢালি দিল জল শুষ্ক অধরে,

মন্ত্র পড়িয়া দিল শির-’পরে,

লেপি দিল দেহ আপনার করে শীত চন্দনপঙ্কে।



ঝরিছে মুকুল, কূজিছে কোকিল, যামিনী জোছনামত্তা।

‘কে এসেছ তুমি ওগো দয়াময়’

শুধাইল নারী, সন্ন্যাসী কয়,—

‘আজি রজনীতে হয়েছে সময়, এসেছি, বাসবদত্তা!’






 ১৯ আশ্বিন ১৩০৬






পরিশোধ






মহবস্ত্ববদান








‘রাজকোষ হতে চুরি! ধরে আন্ চোর,

নহিলে নগরপাল, রক্ষা নাহি তোর—

মুণ্ড রহিবে না দেহে।’ রাজার শাসনে

রক্ষীদল পথে পথে ভবনে ভবনে

চোর খুঁজে খুঁজে ফিরে। নগরবাহিরে

ছিল শুয়ে বজ্রসেন বিদীর্ণ মন্দিরে,

বিদেশী পথিক পান্থ তক্ষশিলাবাসী;

অশ্ব বেচিবার তরে এসেছিল কাশী,

দস্যুহস্তে খোওয়াইয়া নিঃস্বরিক্ত শেষে

ফিরিয়া চলিতেছিল আপনার দেশে

		 এই পাতা শেষ সম্পাদিত হয়েছে ১৬:০৫টার সময়, ৪ জুলাই ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

